ՀԻՄՆԱՎՈՐՈւՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը` Սույն որոշման նախագծի ընդունման անհրաժեշտությունը պայմանավորված է ՀՀ 2020թ. բյուջետային հայտով ներկայացված վարկային ծրագրերում տեղի ունեցած փոփոխություններով՝ վարկային միջոցների մասհանման ժամկետների երկարաձգման, «Համաշխարհային բանկի կողմից ֆինանսավորվող ոռոգման համակարգերի արդյունավետության բարձրացման ծրագիր՝ լրացուցիչ ֆինանսավորում» ծրագրի ժամկետի և վճարումների արտոնյալ ժամանակահատվածի երկարաձգման, դոնորների հետ ընթացող երկարատև բանակցությունների արդյունքում ձեռք բերված նոր պայմանավորվածությունների և այլն:  
Ընթացիկ իրավիճակը և խնդիրները`  Անհրաժեշտ է ապահովել մի շարք ակտիվ ծրագրերի բնականոն ընթացքը:
Տվյալ բնագավառում իրականացվող քաղաքականությունը` 
1004 - 11004 «Համաշխարհային բանկի աջակցությամբ իրականացվող Ոռոգման համակարգերի արդյունավետության բարձրացման ծրագրի խորհրդատվություն և կառավարում» միջոցառման վարկային համաձայնագրի ժամկետը 30.06.2019թ.-ից երկարաձգվել էր մինչ 31.12.2019թ.։ Նախատեսվում էր, որ ծրագիրը ամբողջությամբ կավարտվի նշված ժամկետում և այս միջոցառումը չէր ընդգրկվել 2020թ. ՀՀ պետական բյուջեում։ Միջոցառման շրջանակներում գյուղատնտեսության նախարարության առաջարկությամբ և համաշխարhային բանկի համաձայնությամբ հողերի կոնսոլիդացիան խթանելու նպատակով մինչև ջրաբաշխական տուփեր խողովակաշարերի կառուցման համար կատարվել էին նախագծային  փոփոխություններ, որոնց արդյունքում ծառայությունների մատուցման գործընթացը նախատեսվածից ավելի ժամականակատար է եղել։ Համաշխարհային բանկի և ՀՀ տարածքային կառավարման և ենթակառուցվածքների նախարարության միջև 29.11.2019թ. կայացած հանդիպման ընթացքում քննարկվել է ծրագրի ընթացքը և որոշվել է ծրագրի շրջանակներում վճարումների իրականացման արտոնյալ ժամանակահատվածը երկարաձգել մինչ 30.06.2020թ.։ Ծրագրի ավարտով պայմանավորված՝ միջոցառման մեջ այլևս պահպանման ծախսեր ընդգրկված չեն և առկա է միայն «Այլ ծախսեր» հոդվածը՝ մատուցված ծառայությունների դիմաց վճարումների կատարման համար։ Այդ կապակցությամբ անհրաժեշտ է միջոցառումն ընդգրկել 2020թ. ՀՀ պետական բյուջեում և կատարել միջծրագրային, հոդվածային վերաբաշխում։  
1004-31003 «Համաշխարհային բանկի աջակցությամբ իրականացվող Ոռոգման համակարգերի արդյունավետության բարձրացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման վարկային համաձայնագրի ժամկետը 30.06.2019թ.-ից երկարաձգվել էր մինչ 31.12.2019թ.։ Նախատեսվում էր, որ ծրագիրը ամբողջությամբ կավարտվի նշված ժամկետում և այս միջոցառումը չէր ընդգրկվել 2020թ. ՀՀ պետական բյուջեում։ Սակայն միջոցառման շրջանակներում վերանայվել և փոփոխվել են գործող շինարարական պայմանագրերը։ Նախատեսված աշխատանքների կատարումը ավարտվել է 2019թ. տարեվերջին:
Ինչպես արդեն նշվել էր՝ Համաշխարհային բանկի և ՀՀ տարածքային կառավարման և ենթակառուցվածքների նախարարության միջև 29.11.2019թ. կայացած հանդիպման ընթացքում քննարկվել էր ծրագրի ընթացքը և որոշվել էր ծրագրի շրջանակներում վճարումների իրականացման արտոնյալ ժամանակահատվածը երկարաձգել մինչ 30.06.2020թ.։ Այդ կապակցությամբ անհրաժեշտ է միջոցառումն «Շենքերի և շինությունների շինարարություն» հոդվածով ընդգրկել 2020թ. ՀՀ պետական բյուջեում և կատարել միջծրագրային, հոդվածային վերաբաշխում։
1004-31005 «Եվրասիական զարգացման  բանկի աջակցությամբ իրականացվող Ոռոգման համակարգերի զարգացման ծրագրի շրջանակներում ջրային տնտեսության ենթակառուցվածքների հիմնանորոգում» միջոցառման շրջանակներում «Այլ մեքենաներ և սարքավորումներ» հոդվածով նախատեսված միջոցներով ապրանքների գնումը աշխատանքների կատարման ընթացքով պայմանավորված մեծ մասամբ տեղափոխվել է հաջորդ տարի, իսկ նախատեսված միջոցները 2020թ. ՀՀ պետական բյուջեում հոդվածային վերաբաշխմամբ անհրաժեշտ է մասամբ տեղափոխել «Շենքերի և շինությունների շինարարություն» հոդված՝ իրականացվող լայնածավալ շինարարության ֆինանսավորման համար, մասնավորապես՝ շինարարական աշխատանքների իրականացման համար ընթացող մրցութային գործընթացների ավարտից հետո կնքվելիք շինարարական աշխատանքների պայմանագրերով տրվելիք կանխավճարների վճարման համար։

1072-11003 «Վերակառուցման և զարգացման եվրոպական բանկի աջակցությամբ իրականացվող Երևանի ջրամատակարարման բարելավման դրամաշնորհային ծրագրի» շրջանակներում նախատեսվում է վճարումներ կատարել «Ֆիխտներ Ուոթեր ընդ տրանսփորթեյշն» ընկերությանը (այսուհետ՝ Խորհրդատու), որի մատուցած խորհրդատվական (շինարարության վերահսկողության) ծառայությունների դիմաց վճարումները նախատեսվում էր կատարել Վերակառուցման և զարգացման եվրոպական բանկի (այսուհետ՝ ՎԶԵԲ) վարկային միջոցներից։ ԵՆԲ ֆինանսական պայմանագրի և Եվրոպական միության հարևանության ներդրումային ծրագրի (ԵՄ ՀՆԾ) դրամաշնորհային համաձայնագրի փոփոխությունների ստորագրման գործընթացի ուշացման պատճառով ՀՀ ՖՆ-ի և ՎԶԵԲ-ի համաձայնությամբ ծրագրի բոլոր վճարումները կատարվել են միայն ՎԶԵԲ վարկային միջոցներից։ Արդյունքում` ՎԶԵԲ վարկային միջոցները սպառվել են, իսկ մատուցված խորհրդատվական ծառայությունների դիմաց կուտակվել են պարտքեր։ Այդ պարտքերի չվճարման և խորհրդատուի պայմանագրի ժամկետի ավարտման պատճառով ծրագրի շինարարական աշխատանքները դադարեցված են։ 
Դոնորների հետ քննարկումների արդյունքում (ԵՆԲ և ԵՄ ՀՆԾ հրաժարվել են ֆինանսավորել  կուտակված պարտքերի գումարը) ՎԶԵԲ ներկայացուցիչները նախնական համաձայնություն էին տվել վերոնշյալ գումարների վճարման համար  ՎԶԵԲ դրամաշնորհային միջոցները ավելացման համար, սակայն երկարատև բանակցությունների արդյունքում միայն 2019թ. տարեվերջին՝ 06.12.2019թ. նամակով վերջնական համաձայնություն է ստացվել։
Քանի որ 2019թ. հունիս ամսից ՎԶԵԲ ներկայացուցիչները նախնական համաձայնություն էին տվել ավելացնել դրամաշնորհային միջոցները, նախատեսվում էր գործընթացն ավարտել մինչ 2019թ. ավարտը և կատարել համապատասխան վճարումներ։ Այդ պատճառով այս միջոցառումն չէր ընդգրկվել 2020թ. ՀՀ պետական բյուջեում։ 
	Այս պահին ընթանում են դրամաշնորհային համաձայնագրի փոփոխության աշխատանքներ, որի արդյունքում ՎԶԵԲ կտարամադրի լրացուցիչ 390,000․0 Եվրո գումար։ Նպատակ ունենալով վերականգնել ավելի քան մեկ տարի դադարի վիճակում գտնվող Երևանի ջրամատակարարման բարելավման ծրագրի բնականոն ընթացքը՝ Խորհրդատուի վճարումները անհրաժեշտ է կատարել առկա և լրացուցիչ տրամադրվելիք դրամաշնորհային և ՀՀ կառավարության ֆինանսավորման շրջանակներում։ Այդ պատճառով անհրաժեշտ է միջոցառումն ընդգրկել 2020թ. ՀՀ պետական բյուջեում և կատարել համապատասխան միջծրագրային և հոդվածային վերաբաշխումներ։ 
	1072 - 11004 «Եվրոպական միության հարևանության ներդրումային ծրագրի աջակցությամբ իրականացվող Երևանի ջրամատակարարման բարելավման դրամաշնորհային ծրագիր» միջոցառման շրջանակներում նախատեսված էին ծրագրի աուդիտի իրականացման և խորհրդատվատական ծառայությունների դիմաց կատարվելիք վճարումների գումարներ։ Քանի որ ծրագրի համաֆինանսավորող հանդիսացող Եվրոպական ներդրումային բանկն համաձայնվել է վճարել նոր մատուցվելիք խորհրդատվական ծառայությունների դիմաց պահանջվող վճարները, իսկ Եվրոպական միությունը մերժել է դրամաշնորհային միջոցների հաշվին խորհրդատվական ծառայությունների դիմաց որևէ վճարումների կատարումը, այս միջոցառման շրջանակներում կֆինանսավորվի միայն ծրագրի աուդիտի ծախսերը։ Այդ կապակցությամբ անհրաժեշտ է 2020թ. ՀՀ պետական բյուջեում կատարել համապատասխան միջծրագրային և հոդվածային վերաբաշխումներ։
1072-31004 «Եվրոպական միության հարևանության ներդրումային ծրագրի աջակցությամբ իրականացվող Երևանի ջրամատակարարման բարելավման դրամաշնորհային ծրագրի շրջանակներում Ջրամատակարարման և ջրահեռացման ենթակառուցվածքների հիմնանորոգում» միջոցառման շրջանակներում նախատեսված շինարարական աշխատանքները դադարեցված են շինարարության վերահսկողության խորհրդատուի՝ «Ֆիխտներ Ուոթեր ընդ տրանսփորթեյշն» ընկերության չվճարված պարտքերի, մատուցվելիք խորհրդատվական ծառայությունների ֆինանսավորման գործընթացների և նոր խորհրդատուի ընտրման գործընթացի պատճառով։ Հաշվի առնելով այս հանգամանքը և այլ միջոցառումներում միջոցների ժամանակավոր պահանջը՝ 2020թ. ՀՀ պետական բյուջեում միջծրագրային և միջհոդվածային վերաբաշխման անհրաժեշտություն է առաջացել։ Միջոցառման շրջանակներում նախատեսված միջոցները տարեկան կտրվածքով մնացել են անփոփոխ։
1072-12001 «Գերմանիայի զարգացման և Եվրոպական միության հարևանության ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների դրամաշնորհային ծրագիր` երրորդ փուլ» միջոցառման շրջանակներում խորհրդատուի հետ 2019թ. ընթացքում ընթացել են խորհրդատվական ծառայությունների մատուցման պայմանանագրի արժեքի և որոշ տեխնիկական խնդիրների լուծման բանակցություններ, որոնց մասով համաձայնություններ ձեռք են բերվել միայն 2019թ. տարեվերջին։ Նախատեսվում է 2020թ. մարտին կնքել խորհրդատվական պայմանագրի փոփոխությունը և կշարունակվեն նախատեսված ծառայությունների մատուցումը, այսինքն՝ ծրագրի ընթացքը նախատեսված ժամկետներից հետ է ընկել։ Հաշվի առնելով այս հանգամանքը և այլ միջոցառումներում միջոցների պահանջը՝ 2020թ. ՀՀ պետական բյուջեում միջծրագրային և միջհոդվածային վերաբաշխման անհրաժեշտություն է առաջացել։ 
1072-31005 «Գերմանիայի զարգացման վարկերի բանկի աջակցությամբ իրականացվող Լոռու (Վանաձորի) մարզի ջրամատակարարման և ջրահեռացման համակարգերի վերականգնման ծրագիր` երկրորդ փուլ» և 31006 «Գերմանիայի զարգացման վարկերի բանկի աջակցությամբ իրականացվող Շիրակի (Գյումրու) մարզի ջրամատակարարման և ջրահեռացման համակարգերի վերականգնման ծրագիր՝ երկրորդ փուլ» միջոցառումների շրջանակներում նախատեվում է ֆինանսավորել «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» ծրագրի շրջանակներում իրականացվելիք շինարարական աշխատանքների կնքվելիք պայմանագրերով նախատեսվելիք կանխավճարի գումարները։ Այս շինարարական աշխատանքների համար ընթանում է մրցութային գործընթացների ավարտական փուլը, որը կավարտվի մարտ-ապրիլ ամիսներին։ Միջոցառումների վարկային համաձայնագրով վարկային միջոցների մասհանման ժամկետի  երկարաձգման համար 2019թ. ընթացել են բանակցություններ Վերակառուցման վարկերի բանկի (KfW) բանկի հետ և վերջնական համաձայնություն ստացվել է  միայն 22.01.2020թ.։ Միջոցառումները չեն ընդգրկվել 2020թ. ՀՀ պետական բյուջեում՝ ընթացող բանակցությունների և 2019թ. վարկային միջոցների մասհանման հավանականությամբ պայմանավորված։ Այս պահին շրջանառվում է վարկային միջոցների մասհանման ժամկետը մինչ 30.06.2020թ. երկարաձգման նամակ-համաձայնագիրը։ Այս կապակցությամբ անհրաժեշտ է 2020թ. ՀՀ պետական բյուջեում ընդգրկել այս միջոցառումները և կատարել միջծրագրային վերաբաշխումներ։
1072-31002 «Եվրոպական ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի շրջանակներում ջրամատակարարման և ջրահեռացման ենթակառուցվածքների հիմնանորոգում» միջոցառման շրջանակներում համաֆինանսավորվելու է «Համայնքային ենթակառուցվածքների II ծրագիր, փուլ 3 - Հայաստանի ջրամատակարարման և ջրահեռացման ենթակառուցվածք» ծրագրով նախատեսված աշխատանքները և ծառայությունները։ Քանի որ Եվրոպական ներդրումային բանկի վարկային միջոցները դեռևս հասանելի չեն և ֆինանսական պայմանագրի փոփոխությունը կնքման փուլում է, իսկ շինարարական աշխատանքների կնքվելիք պայմանագրերի կանխավճարների գումարների մի մասը կվճարվեն 1072-31005 «Գերմանիայի զարգացման վարկերի բանկի աջակցությամբ իրականացվող Լոռու (Վանաձորի) մարզի ջրամատակարարման և ջրահեռացման համակարգերի վերականգնման ծրագիր` երկրորդ փուլ» և 31006 «Գերմանիայի զարգացման վարկերի բանկի աջակցությամբ իրականացվող Շիրակի (Գյումրու) մարզի ջրամատակարարման և ջրահեռացման համակարգերի վերականգնման ծրագիր՝ երկրորդ փուլ» միջոցառումների շրջանակներում, ուստի անհրաժեշտ է 2020թ. ՀՀ պետական բյուջեում կատարել միջծրագրային վերաբաշխումներ։
Կարգավորման նպատակը և բնույթը` Հայաստանի տարածքային զարգացման հիմնադրամի կողմից՝ համաձայն ՀՀ կառավարության 28.02.2019թ. № 170-Ն որոշման, իրականացվող միջոցառումների ֆինանսական միջոցների վերաբաշխմամբ ապահովել միջոցառումների բնականոն ընթացքը։
Ակնկալվող արդյունքը` Միջոցառումների և ծրագրերի բնականոն ընթացքի ապահովում։

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ՈՒ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:

Ջրային կոմիտե




